
చంపూరామాయణము











	గీ.	
శృంగ యగులంకఁ జేరంగ శీఘ్రముగను, సాహసోన్నతి మీఱ సన్నాహపఱిచె

వినతనీలనలాంగదద్వివిదకుముద, జాంబవద్రంభశరభాదిసైన్యములను.

	క.	
తత్క్షణమున రఘువంశ్యా, ధ్యక్షఘనాపాంగధార నభిపూరిత మై

దక్షిణవాహిన్యధిపస, మక్షంబున కేగెఁ దన్మహావాహినియున్.

	వ.	
మఱియును బరిచలితసకలర్క్షసముదయోద్భాసియుఁ గుముదామోదకారియు శరభాధికప్రసాదశీలశాలియు, నీలేందీవరానందసంధాతయు దశాననదిశాక్రమణవ్యగ్రతేజోవిరాజియు సమారూఢతారానందనలాక్ష్మణోదయానుగతిప్రభావానుబంధియు సరయహనుమదుదయసానుమత్సమారోహియు, నిశాచరతిమిరహరణనిస్తంద్రుండును నగురామచంద్రుండు గనుపట్ట సమంతతఃకందళితబహుళహరిజాలకోలాహలభరితహరిదంతరంబును నిరంతరాస్కందితనికటకాంతారావళియు నగువలీముఖబలమహాంబుధి ససంభ్రమంబుగా విజృంభించె నయ్యవసరమున.

కపిసేనలు మలయపర్వతమున విడియుట




	చ.	
తలఁకెడుదున్నలు న్నిలిచి ధైర్యముతో నెదిరించు సింగముల్

దొలఁగెడునేనుఁగు ల్చెదరుదుప్పులు బెళ్కె డుజళ్కుఁజూపులం

బలుదెసలం గనుంగొనుచుఁ బర్వెడులేళ్లును గల్గి యావన

స్థలి కపివీరఘోషములఁ జాలభయంకర మయ్యె నయ్యెడన్.

	చ.	
బలములతో రఘూద్వహుఁడు వార్ధి నొకానొకపిల్లకాల్వఁగాఁ

దలఁచి వనుల్బయల్పఱిచి దారున సహ్యనగాధిరోహముం

జలిపి యసహ్యపాతఘనసౌరభనిర్భరశైత్యమాంద్యదో

హలమృదువాతపోతనిలయం బగునమ్మలయంబు గన్లొనెన్.

	వ.	
కనుంగొని సుమిత్రాపుత్రునితోడ ని ట్లనియె.

	ఉ.	
సారెకు నామనంబు కలఁచం దొడఁగెం దటనిర్ఝరోర్మివి

స్ఫారపయోజడీకృతవిశాలపటీరకుటీరవారసం

సారసమేతము ల్మలయశైలనితంబమహీవిహారసం

భారవనప్రియప్రియతమారుతమారుతపోతజాతముల్.

	చ.	
అని యతిదీనభాషణము లాడుచు రామమహీమహేంద్రుఁ డిం

పొనర నిరుద్ధవేల మయి యున్నతిఁ గన్నమహేంద్రశైలమున్

మనతరసాలము న్దరిసి కాంచె జలభ్రమముద్రితస్వవం

శ్యనృపవిశాలకీర్తినిధిచందమునం దనరారువార్నిధిన్.

"https://te.wikisource.org/w/index.php?title=పుట:Chanpuramayanam018866mbp.pdf/139&oldid=316197" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 అక్టోబరు 2020న 07:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

